
ILITSERSUUT 

 
 
 

Kommunimut pilersaarummut tapiliussami nunaminertat, illut sanaartukkat 
nutaat, aqqusineeqqat, aqquserngit il.il. sumiiffimmi aalajangersimasumi qanoq 
isikkoqartinneqarnissaat, atorneqarnissaat, inissisimatinneqarnissaat ilusilersor-
neqarnissaallu aalajangersarneqartarput. 

Kommunimut pilersaarummut tapiliussaq nassuiaatitaqarpoq aalajanger-
sagartaqarlunilu. 

Nassuiaammi kommunimut pilersaarummut tapiliussap siunertaa anguniagaalu, 
pissutsit immikkoortup iluani eqqaanilu pioreersut kiisalu kommunimut 
pilersaarummut tapiliussap pilersaarusiornernut allanut qanoq inissisimanera 
naatsumik allaaserineqarput. 

Kommunimut pilersaarummut tapiliussami aalajangersakkat pingaarnernut 
sukumiisunullu agguataagaapput. Aalajangersakkat tamarmik 
pituttorsimasuupput, aalajangersakkaniilli ataasiakkaanit immikkut ittumik 
akuersissuteqartoqar-sinnaavoq. 

Pilersaarusiorneq aamma nunaminertanik atuinerit pillugit Inatsisartut 
peqqussutaat nr. 17, 17. novembari 2010-meersoq malillugu kommunimut 
pilersaarummut tapiliussamik oqaluuserinninnissaminut Kommunalbestyrelse 
pisussaavoq: 

• Kommunimut pilersaarutip piviusunngortinnissaata qulakkeernissaa 
pisariaqartillugu. 

• Annertunerusumik sanaartulinnginnermi, suliaqalinnginnermi imaluunniit 
nunaminertanik atugassiilinnginnermi. 

• Sanaartukkanik/illunik anginerusunik pingaaruteqarnerusunilluunniit 
ingitserilinginnermi. 

Pilersaarusiortussaatitaanerup siunertarivaa pilersaarusiornerup ataqatigiinneru-
nissaa aamma innuttaasunik tamatumani peqataatitsinissaq. 

Taamaattumik kommunimut pilersaarummut tapiliussassatut siunnersuutip 
innutaasut allallu pilersaarutip tusarniaassutigineqarneranut tunngatillugu 
akissuteqaateqarsinnaaniassaminnut akerliussuteqarnissaminnullu pilersaarummi 
ujaasisinnaaniassammata taanna tamanut nalunaarutigineqassaaq. Tamatuma 
kingorna pilersaarutip inaarutaasumik akuersissutigineqanginnerani 
akerliussutaasinnaasut allannguutissatullu siunnersuutaasinnaasut 
Kommunalbestyrelsimit nalilersorneqassapput. 

Kommunimut pilersaarummut tapiliussap inatsisitigut sunniutai pilersaarummi 
tassani sukumiinerusumik eqqartorneqarput. 

NASSUIAAT 
Matumuuna Kommunalbestyrelsip 
kommunimut pilersaarummut tapiliussaq 
1C3-3, Qatserisut, inaarutaasumik 
akuersissutigineqartoq saqqummiuppaa.  

Tunuliaqutaasoq 
1C3-3-mi qiterisaqarfimmi nutarterinissamik 
eqiterinissamillu ujartuigaluttuinnarnerit 
aamma Asiap Qatserisut aamma Svend 
Jungep aqqutaata teqequani B-1111-mik 
allililerinissaminut  pisariaqartitsinera aamma 
sumiiffimmi 1C3-3-mi, figur 2 takuuk, 
eqiterinissaq pissutigalugu matuminnga 
kommunimut pilersaarummut 
tapiliussaliortoqarpoq.  
 
 

 
 
Figur 1) Oqaluttuarisaanermi titarneq 
pilersaaruteqarfiusumik ilalik 

Pilersaaruteqarfiusoq 
Pilersaaruteqarfiusoq 5,6 ha-t missaannik 
annertussuseqartoq oqaluttuarisaanerup 
titarnerata kujataa´tungaani inissisimavoq, 
figur 1 takuuk. ¹Sumiiffik ullumikkut 
tamakkerluni akugaasorujussuarnik 
sanaartugartaqarpoq aammalu sumiiffiit 
ilaanni ataqatigiinngitsutut sinneruttunillu 
inissaqarluartutut isikkoqarpoq.  
 

 
 
Figur 2) Immikkoortup ilaa 1C3-3 aqquserngit atiinik 
ilalik 

 

Avannamut kimmut Jens Kreutzmannip 
Aqqutaanit, avannamut Aqqusinersuarmit 
aamma kujammut Svend Jungep Aqqutaanit 
sumiiffik killeqartinneqarpoq, aqqusernernik 
kingullernik taaneqartunik Qatserisut 
sumiiffimmut atassusiisuuvoq. Aamma 
Dronning Ingridsvej sumiiffikkoorpoq. Figur 
2 takuuk.  
1 Kommunimut pilersaarummi iluseq pingaarneq 
naapertorlugu qitiusumik qiterisaqarfimmi nutaanik 
sanaartukkat naleqqussarneqarneranni anguniagassat 
pingaarnerit tassaapput illoqarfiup ilusaata 
pingaarnerup nukittorsarneqarnissaa, tassanilu 
oqaluttuarisaanermi titarneq, Imaneq / Stephanssons 
Sti pingaarnersanngortinneqassasoq. 

Figur 3) Aqqusinersuaq, talerpia´tungaaniippoq 
pilersaaruteqarfiusoq 

Sanaartukkat/illut 
 
Sumiiffik immikkuualuttunut pingasunut 
agguataagaavoq; I, II, III 
 
Immikkuualuttuni I aamma II-mi sanaartukkat 
tassaapput illu inuussutissarsiuteqarfik, 
tankeqarfik, biilileriffiit, kollegiat inissiallu 
ikittuinnaat. Avannamut kitaa´tungaani - 
immikkuualuttoq III – sanaartukkat 
tassaanerupput meeqqeriviit illullu 
inuussutissarsiuteqarfiit. 

Sanaartukkat ilarpassui 
aserfallatsaaliorneqartarsimanngillat aammalu 
Kommunimut pilersaarut 2005-2014 
naapertorlugu illut tullinnguuttut makku 
sumiiffiup qiterisaqarfinngorlugu 
allanngortiterneqarnissaanut ingitsigassatut 
toqqarneqarsimapput: B-239, B252, B273, B-
1246, B-1590, B1635, B-1729, B2060, B-
2320, B2321. Ilanngussaq 1 takuuk.                                                                            

Pilersaaruteqarfigineqartup 
avatangiisai  
Sumiiffiup avannaa´tungaaniippoq Tuujuk 
tamatumalu nalaa maannakkut 
pilersaarusiorfigineqarpoq. 
Pilersaaruteqarfiusup avannamut 
itaa´tungaaniippoq Spindlers Bakke taannalu  
 

 
Figur 4) Sanap eqqaani illorsuit immikkuullarissut 
arfineq´marlunnik quleriillit  

 
 
qiterisaqarfittut atugassiissutigineqarpoq 
pilersaaruteqarfigineqarlunilu. Figur 5 takuuk.  
 
Sumiiffiup kitaa´tungaaniipput Sanap eqqaani 
illorsuit immikkuullarissut pingasut 
arfineq´marlunnik quleriillit.  
 

 
 
Figur 5) Sumiiffiup qanigisaani sumiiffiit 
pilersaarusiorfigineqartut. 

Figur 6) Qatserisut eqqaani qaqqasunnami illut 

 
 
Sumiiffiup kujataa´tungaani 
oqaluttuarisaanermi titarnerup 
kujataa´tungaaniipput napasuliarsuit marluk 
portussusertik pissutigalugu 
malunnaateqarluartut.  
Napasuliarsuit kitaa´tungaaniippoq 
pilersaaruteqarfiusoq 1C24 Nuukullaap 
Manngua, tassanilu nunaminertanik 
annertunerusumik atorluaanissaq 
siunertaralugu siunnersuuteqartoqarpoq.  
 
Taamaalilluni 1C3 alliliiortornissamik 
pilersaarutinut pingaarutilinnut tunngatillugu 
qitiusorujussuarmik 
siunnerfeqarluartorujussuarmillu 
inissisimavoq, ullumikkulli sumiiffinnik 
ataasiakkaanik ataqatigiissutsisooqataanatik 

Nunap isikkua nunataalu 
Figur 6-imi takutinneqartutut Qatsersisut 
eqqaani qaqqasunnaqarpoq 
malunaateqarluartumik. Sumiiffiup kujammut 
kangia´tungaani kaajallagiap eqqaani 
aqqasunnaq avannamut kujammullu 
sammivilik ippoq. Nunap ilusaa tamanna 
avannamut kujammullu sammiveqarpoq. 
Tamatuma saniatigut nuna manissuuvoq. 

 
Figur 7) Stephanssons Sti / oqaluttuarisaanermi 
titarneq sumiiffikkoorpoq 

 

Stephanssons Sti immikkoortup ilaatigoortoq 
ullumikkut ujaraaqqanik qalliuteqarpoq 
aqqusineeqqallu sinaani qulleqartiternermigut 
malunnaateqarluni. Figur 7 takuuk. 

Seqinnertarneranut, isikkivinnut 
anorinullu tunngasut 
Sumiiffiup kujammut kippasissortaaniippoq 
”illoqannginnersaq” 
sanaartorfigineqanngitsoq. Illoqannginnersaq 
kujammut kimmut sammiveqarpoq ukiullu 
ingerlanerani nalunaaquttap akunnerpassuani 
saqqartarmiittarluni. Figur 7 takuuk. 

Pilersaarummi 
siunertarineqartut imarisaalu 
Immikkoortup ilaata matumap siunissami 
ataatsimoorussassatut atorneqarnissaata 
qulaakkeerneqarnissaa kommunimut 
pilersaarummut tapiliussami matumani 
siunertarineqarpoq, taamaalilluni sumiiffik 
qitersisaqarfittut atorneqarsinnaaniassammat. 
Taamaattumik sumiiffik qiterisaqarfimmi 
atuuffinnik amerlasuunik, inissianik 
illoqannginnersanillu 
imaqarsinnaasariaqarpoq. 

Pilersaaruteqarfiusoq qitiusorujussuarmik 
inissisimavoq sumiiffinnilu taassuma 
avatangiiserisaani eqiterinissamik 
pilersaarusiat aallartinneqareerput. 
Taamaattumik sumiiffiup taassumarpiaap 
pingaarnertut illoqarfimmik illoqarfiullu 
immikkoortortaanik taaneqartunik 
ataqatigiissitsisutut qulakkeernittuunissaa 
aamma pingaaruteqarpoq. Tamatuma 
saniatigut pilersaarummi Asiap, B-1111, 
immikkuualuttoq 1-imi allineqarnissaanut 
killiliussat tigussaasut  

 

Figur 8) Immikkuualuttuni I aamma II-mi 
alliliisinnaanernut assersuutit 

 

oqaatigineqarnissaat/aalajangersarneqarnissaa
t siunertarineqarpoq, ilanngussaq 2 takuuk. 

Tamatuma ilassutaatut Stephanssons Sti 
sinerlugu oqaluttuarisaanermi titarnermut 
tunngavissiisinnaasumik nutaanik 
sanaartornissaq ammaaffigineqarpoq. 

Sanaartugaq Stephansson Sti-p kitaa´tungaani 
illoqannginnersamut nutaamut 
attuumassuteqassaaq. 

Kommunimut pilersaarummut tapiliussami 
sumiiffimmi eqiterinissamut periarfissat 
aamma oqaluttuarisaanermi titarnerup / 
Stephansson Sti-p sumiiffikkoorneranik 
nukittorsaanissamik kissaateqarneq 
saqqumiunneqarput, figur 8 takuuk. 

Figur 9) Immikkuualuttuni I aamma II-mi 
alliliisinnaanernut assersuutit 

Atuineq agguataarinerlu 

Immikkoortup ilaa immikkuualuttunut 
pingasunut agguataarneqarpoq, ilanngussaq 1 
takuuk.  
 
Immikkuualuttoq I 
Ullumikkut annertunerusumik illoqarpoq 
inuussutissarsiuteqarfiusunik aamma 
ilaqutariinnut illut ataasiakkaat tassaniipput, 
siunissamilu sumiiffimmi Asiamut alliliissut 
sanaartukkallu oqaluttuarisaanermi 
titarnermik 
 

 
”Stephansson Sti-mik” tunngavissiisut 
inissialiat inissisimassapput. Figur 10 takuuk. 
Stephansson Sti-p kitaa´tungaani 
illoqannginnersaq uninngaartarfik 
pinnguartarfillu inissisimassapput. Silap 
pissusianut tunngatillugu pitsaanerpaamik 
angusaqartoqarsinnaanngorluni 
ilusilersorneqassaaq. 
 
Immikkuualuttoq II 
Sumiiffik ullumikkut ilaatigut 
inuussutissarsiuteqarfiusunik illoqarpoq,  

tankeqarfik niuertarfillu aamma 
kujasinnerusortaani qatserisartoqarfik 
biilinillu iluarsaasarfiit. 
 
Sumiiffimmi illut amerlanersaat kommunimut 
pilersaarummut tapiliussami 
ingitserneqartussatut toqqarneqarsimapput. 
Sanaartukkat nutaat Aqqusinersuup 
inissisimaffia tunngavississavaat aammalu 
qiterisaqarfimmi siunertanut inissianullu 
atorneqassallutik. 
 
Immikkuualuttoq III 
Sumiiffimmiinnerusut tassaapput 
meeqqeriviit illullu inuussutissarsiuteqarfiit.  
 

Sanaartukkat/illut  
Immikkuualuttoq I 
Kommunimut pilersaarummut tapiliussami 
sanaartorfinni 1 – 5-ini sanaartukkat 
inissinneqarfissaat, annertussusiat 
portussusiallu pillugit aalajangersakkat 
pillugit aalajangersaasoqarpoq. Ilanngussaq 2 
takuuk. Aammattaaq sanaartukkat/illut 
silataasa isikkui pillugit aalajangersakkat 
aalajangersarneqarput. 
 
Sanaartorfimmi 1-imi Asiap, B-1111, 
allineqarnissaanut periarfissiisoqassaaq 
taannalu amerlanerpaanik pingasunik 
quleriiusussatut aalajangersarneqarpoq. 
 

 
Sanaartorfimmi 2-mi nutaanik 
inissialiortitertoqarnissaanut 
periarfissiisoqassaaq tamakkulu 
oqaluttuarisaanermi titarnermut aamma Asiap 
tungaanut quleriit pingajuanniit tummeqqanut 
aammalu Dronning Ingridsvejip tungaanut 
quleriit tallimanniit tummeqqanut 
tunngavissiisussapput. Figur 9 takuuk. 
Sanaartukkat tamarmik ilaannaalluunniit 
napasut atorlugit qullarneqarsinnaapput  
imaluunniit initaasa alliit saqqartaat 
”putulersorlugit” suliarineqassallutik. 
Taamaalilluni kangimut uninngaartarfimmut 
isigisoqarsinnaalerluni.  
 
Sanaartorfiit 3-5-it quleriit pingasut angullugit 
portussusilinnut sanaartukkanut nutaanut 
atorneqarsinnaapput. 
 
Immikkuualuttut II aamma III  
Immikkuualuttut II aamma III pillugit 
immikkuualuttut pillugit 
aalajangersagaliortoqanngilaq, taamaallaat 
pingaarnernik aalajangersaasoqarpoq.  
Sumiiffinni taakkunani nutaanik 
sanaartortoqannginnerani immikkuualuttut 
pillugit aalajangersagaliortoqassaaq 
taakkunanilu sanaartorfiit inissinneqarnissaat 
pillugit inaarutaasumik aalajangiisoqassaaq 
allanillu aalajangersagaliortoqassalluni. 
 
 
 
 
 
 
 
 
 
 
 
Figur 9) Tunngaviusumik titartagaq 

Figur 10) Illoqannginnersap sanaartukkallu akornanni 
illoqannginnersap ataqatigiissitsineranik assersuut, 
SEB Bank, Kbh     

 
Aqqusinertigut angallannermi 
pissutsit/Aqquserngit 
aqqusineeqqallu 
 

Qatserisut aamma Dronning Ingridsvejip 
akornanni Svend Jungep Aqqutaa biilinut 
inissiisarfittalimmik aqqusineeralerlugu 
atugassiissutigineqassaaq. Aqqusinermiit 
tassanngaanniit aamma kangimut sanaartorfiit 
1 aamma 2-p tungaaniittumut biilinut 
inissiisoqarsinnaassaaq. 

 

Dronning Ingridsvej nakorsiartarfimmut 
aqqusiniuvoq pingaarneq taamaattumillu 
pitsanngorsarneqarnissaa 
naatsorsuutigineqarpoq.  

Biilinut inissiisarfiit 
Kommunimut pilersaarummi biilinik 
inissiisarnernut malittarisassat naapertorlugit 
allaffeqarfiit eqqaanni 50m²-isut 
annertutigisumik biilinut 
inissiisarfiliortoqassaaq.  

 
 
 
 
 
 
 

 
Figur 11) Sanaartukkap illoqannginnersallu 
uninngaartarfiusup ataatsimoortinneqarnerannut 
assersuut, Tietgenskollegiet, Kbh. 

Nunap isikkua / Nunaminertat 
sanaartorfigeqqusaanngitsut 
Illoqarfimmi illoqannginnersaq 
Nuummi silami nunaminertat / illoqarfimmi 
illoqannginnersat amerlanerusut 
pitsaanerusullu pilersinneqarnissaat pillugu 
Kommunalbestyrelsip suliniuteqarnerani 
Stephansson Sti-p aamma Dronning 
Ingridsvejip sinaanni illoqanginnersaliornermi 
ukioq kaajallallugu assigiinngitsunik 
sammisassaqarnissamut aneertarnissamullu 
periarfissanut inissaqartunik 
uninngaartarfinnik pilerinartunik 
ilusilersuisoqassaaq. Tassunga ilassutitut 
siunissami sanaartorfimmi 2-mi 
sanaartugaajumaartussat ataannut 
illoqannginnersaq 
inissinneqarsinnaasunngorlugu 
periarfissiisoqarpoq. Figur 11 takuuk. 

Illoqannginnersaq uninngaartarfimmik 
pinnguartarfimmillu nunaminertaqassaaq 
aamma silap pissusianut naleqqutissaaq 
ilusilersorneqassalluni. Sanaartukkani init 
alliit illoqannginnersap sanaartukkallu 
ataqatigiinnerat ersississavaat. Figur 12 
takuuk.  

Nunaminertat sanaartorfigineqanngitsut 
eqqarsaatigalugit nutaanik sanaartornissat 
pillugit pilersaarusiornerni sanaartornernilu 
sanaartukkat eqqaanni nunaminertat 
sanaartorfigineqanngitsut 
eqqarsaatigineqarnissaat pingaaruteqarpoq,  

taamaalilluni sanaartukkat akornini 
illoqannginnersat pilerinartumik 
naapittarfinngorniassammata 
uninngaartarfinngorniaassammatalu.  
Pilersaarut pillugu titartagaq takuuk, 
ilanngussaq 3. 

Avatangiisit  
Sumiiffimmi suliffeqarfinnik immikkut 
annertuumik mingutsitsisunik 
pilersitsisoqarsinnaanngilaq. Sumiiffiup ilaa 
mingutsinneqaratarsimasinnaavoq.  
 
Sumiiffimmik mingutsitsisoqarneranik 
paasisaqartoqarpat mingutsitsinerup qanoq 
ittuunera annertussusialu pillugit 
Kommuneqarfik Sermersuumut ingerlaannaq 
ilisimatitsisoqassaaq. 
 
Teknikkikkut pilersuutit 
Imermik, innaallagissamik kissamillu 
pilersuineq Nukissiorfinnit isumagineqassaaq. 
Kuuffissualersorneq aqquserniornerillu 
kommunimit suliffeqarfimmilluunniit allamit 
isumaginqarsinnaapput. 

Kuuffissuarnut, imermut innaallagissamullu 
aqqutit nunap iluatigoortinneqassapput 
aamma sapinngisaq tamaat 
sanaartorfigineqassanngillat 
qalliusersorneqaratillu. Aqqutinik 
allanngortiterisinnaaneq aqqutinik 
piginnittumut aningaasartuutaassanngilaq 
aqqutinillu piginnittup innersuussutai 
malittarisassaataalu malillugit aamma taanna 
siunersioqatigalugu taamaallaat 
allanngortiterisoqarsinnaavoq. 
 
Teknikkikkut atortulersuutit, tassunga 
ilanngullugit transformatoriisiviit 
sumiiffimmi najukkamik pilersuutit, 
sumiiffimmut inissinneqarsinnaapput. 
Nukissiorfiit isumasioqatigalugit 
transformatoriisivinnik inissiisoqassaaq. 

Kiassaaneq   
Oqartussaasunit akuersissutinik 
pissarsiniarnissaq  

 
sanaartortitsisup/nunaminertamik 
atuisussaatitaasup nammineq akisussaaffigaa, 
assersuutigalugu kiassaariaatsimut 
sukkulluunniit atorneqartumut 
attavilertinnissamut akuersissummik. 

Imeq  
Sumiiffik pisortat imermik pilersuinermut 
aqqutaataatigut imermik pilersorneqassaaq. 

Imikoq  
Sumiiffik kommunip kuuffissuaataanut 
attavilerneqassaaq. 

Nunap qaavata imertaa pisortat 
kuuffissuaataannut kuutsinneqassanngilaq 
kisiannili sumiiffimmi sanaartukkanut allanut, 
aqqusineeqqanut, aqqusinernut 
nunaminertanullu sanaartorfigineqanngitsunut 
ajoqutaanngitsumik kuutsinneqassalluni. 

Eqagassalerineq 
Sumiiffik Kommuneqarfik Sermersuumi 
eqqagassalerinerit pillugit aaqqiinernut 
sukkulluunniit atuuttunut ilaatinneqarpoq. 

Inissiat eqqaanni tamani eqqaavilerfiit 
atorneqassapput imaluunniit eqqaavimmut 
containeriusumut inissaq 
immikkoortinneqassalluni.  

Biilinut inissiisarfinnut eqqaavinnik 
containeriusunik inissiisoqassanngilaq. 

Imikoq 
Sumiiffik kommunip kuuffissuaatanut 
attavilerneqassaaq. Imikoq tamarmi 
kuuffissuakkut kuutsinneqartassaaq. Nunap 
qaavani imeq illullu qaanni imeq 
kuuffissuakkut kuutsinneqassanngilaq 
kisiannili sanaartukkanut, aqqusinernut, 
aqqusineeqqanut nunaminertanullu 
sanaartorfigineqanngitsunut 
akornutaanngitsumik kuutsinneqassalluni, 
assersuutigalugu kussiornikkut. 

Pilersaarummut allamut 
sanilliullugu inissisimanera 

Nuna tamakkerlugu 
pilersaarusiorneq 
Kommunimut pilersaarummut tapiliussaq 
nuna tamakkerlugu pilersaarusiornermut 
atuuttumut naapertuuppoq.  

Kommunimut pilersaarut 2005-2014 
Nuummut Kommunimut pilersaarut 2005-
2014-imi pilersaaruteqarfiusoq 5,6 ha-it 
missaannik annertussuseqartoq, IC3-2, 
Qatserisut, ataatsimoorussassatut 
qiterisaqarfittullu siunertanut 
atugassiissutigineqarpoq.   

Pilersaarutip inatsisitigut 
inaarutaasumik sunniutai 
Kommunalbestyrelsimit kommunimut 
pilersaarummut tapiliussaq inaarutaasumik 
akuersissutigineqarpat tamanullu 
saqqummiunneqarluni, taava nunaminertat, 
illut atortullu kommunimut pilersaarummut 
tapiliussatut siunnersuummi ilaatinneqartut 
taamaallaat atorneqarsinnaapput imaluunniit 
sanaartorfigineqarsinnaapput kommunimut 
pilersaarummut tapiliussami aalajangersakkat 
naapertorlugit.  

Immikkulli pisoqartillugu malinninnginnerit 
annikitsut immikkut ittumik akuersissutigine-
qarsinnaapput. Malinninnginnerilli annerusut 
pitillugit tamanna nutaamik kommunimut 
pilersaarummut tapiliussamik 
pisariaqartitsissaaq.  

Kommunimut pilersaarummut tapiliussami 
imminermi nunaminertat, illut atortullu 
ilaatinneqarmata imaanngilaq pinngitsoorani 
pilersinneqassasut. 

Nunaminertanik, illunik atortunillu malittari-
sassat malillugit atuineq ingerlatiinnarne-
qarsinnaavoq.  

 
Tassa tamanna ilaatigut imatut 
kinguneqassaaq; nunaminertanik, illunik 
atortulersuutinillu manna tikillugu atuinerit 
ingerlatiinnarneqarsinnaasut, akerlianilli 
nutaanik sanaartornerit allatulluunniit 
atuilernerit kommunimut pilersaarummut 
tapiliussamut akerliussanngillat. 

Piffissaq oqalliffiusoq 
akuersissuteqarnerlu 
Siunnersuut, Kommunimut pilersaarummut 
tapiliussaq 1C3-3, piffissami 2011-mi 
oktobarip ulluisa 26-aniit 2011-mi 
decembarip ulluisa arfineq´aappaata 
tungaanut sapaatit akunnerini arfinilinni 
tamanut tusarniaassutigineqarsimavoq. 
Piffissap oqalliffiusup nalaani akerliussutit 
arfinillit piffissaq eqqorlugu takkupput. 

Kommunalbestyrelsip marsip 20-ani 2012-imi 
ataatsimiinnermi kommunimut 
pilersaarummut tapiliussaq oqaluuseraa 
aammalu siunnersuummut tamanut 
saqqummiunneqartumut sanilliullugu 
tullinnguuttunik makkuninnga 
allannguutitalerlugu akuersissutigalugu: 

 

1.   Ineqarnermut, Attaveqarnermut 
Angallannermullu 
Naalakkersuisoqarfimmit 
oqaatigineqarpoq, pissutsinik 
avatangiisinut tunngasunik inatsisitigut 
aaqqitaasunik qanoq annertutigisumik 
malittarisassiortoqarsinnaanera 
qularnartoq. Tamanna tunngavigalugu 
pilersaarummi immikkoortut 
avatangiisinut tunngasortai 
peerneqarnikuupput. 

2.   Tamatuma saniatigut 
Naalakkersuisoqarfimmit  tikkuarneqarp 
q, aalajangersakkami oqaasertai 
ataasiakkaat erseqqissarneqarsinnaasut 
allanngortinneqarlutilluunniit, tamannalu 
tunngavigalugu aaqqissuisoqarfimmit 
pilersaarut inaarutaasoq 
iluarsiissuteqarnikuuvoq. 

Siunnersuutip assilineri Nunatta Atuagaa-
teqarfiani, kommunip nittartagaani 
www.sermersooq.gl, atuarneqarsinnaapput 
imaluunniit kommunip saaffiginnittarfianut 
imaluunniit Sanarfinermut Avatangiisinullu 
ingerlatsivimmi oqarasuaat 34 74 31 atorlugu 
saaffiginninnikkut pineqarsinnaapput. 

 
 

  

http://www.sermersooq.gl/�

AALAJANGERSAKKAT 

Matumuuna Pilersaarusiorneq aamma 
nunaminertat atorneqartarnerat pillugit 
Inatsisartut inatsisissaat nr. 17, 17. novembari 
2010-imeersoq naapertorlugu 
aalajangersakkat tullinnguuttut makku pillugit 
Kommunalbestyrelse aalajangersaavoq. 

Aalajangersakkat aalajangersakkanut 
pingaarnernut aamma immikkuualuttut 
pillugit aalajangersakkanut agguataagaapput. 

Allatat innersuussinerillu sikingasunik 
allataapput. 

 

AALAJANGERSAKKAT 
PINGAARNERIT 
1C3 pillugu kommunimut pilersaarummut 
tapiliussami aalajangersakkat atuuttut 
allanngortinneqanngillat. 

§ 1   Sumiiffiup atorneqarneranut 
siunertarineqartut 

Kommunimut pilersaarummut tapiliussami 
qulakkeerneqartussatut siunertarineqartut: 

• Sumiiffik qiterisaqarfittut 
ataatsimoorussassatullu siunertanut 
atugassiissutigineqassasoq. 

• Illoqarfimmik nutarterinermi 
eqiterinermilu qiterisaqarfissatut 
siunertanut sanaartukkat nutaat 
naleqqussarneqarsinnaanissaat. 

• Sumiiffimmi 
nuisitsiviliortoqarsinnaassasoq. 

• Sumiiffimmi suliffeqarfinnik 
mingutsitsivallaanik 
pilersitsisoqarsinnaassanngitsoq. 

 

§ 2  Nunaminertanik 
sanaartukkanillu/illunik atuinerit 
2.1 Ilanngussaq 1-imi takutinneqartutut 

sumiiffik killeqarfilersorneqassasoq  

2.2 aamma sumiiffik 5,6 ha-it missaannik 
annertussuseqarpoq. 

2.3 Ilanngussami 1-imi takutinneqartutut 
sumiiffik immikkuualuttunut I, II og 
III-imut agguataarneqarpoq. 

2.4 Sumiiffik niuertarfinnik 
ingerlatsinernut, namminersorluni 
inuussutissarsiuteqarnernut, 
sullissivinnut, inissianut 
minnerunngitsumillu niuertarfinnut 
assigisaannullu tunngatillugu 
namminersorluni 
inuussutissarsiuteqarfinnut 
avatangiisinik artukkiinngitsunut 
aamma tamanut siunertaqartunut 
sanaartukkanut ataasiakkaanut 
atorneqassaaq. 

2.5 Immikkuualuttumi I-imi inini allerni 
sapinngisamik qiterisaqarfimmut 
siunertaqartunik 
aaqqissuussisoqassaaq. 

2.6 § 1.1 apeqqutaatinnaug 
immikkuualuttoq II-mi tullinnguuttut 
makku pilersinneqarsinnaapput: 

•  Assiliisarfiit assiliisarfiillu 
laboratoriartallit. 

• Saliiviit errorsisarfiillu. 

• Biilinik ”asaaviit”  aamma 
qamutinik - imaluunniit 
motoorilinnik sullissiviit 
iluarsaassisarfiillu. 

• Pujoorivit, neqileriffiit neqinillu 
tunissassianik tuniniaaviit. 

 

http://www.lovgivning.gl/gh.gl-love/kn/2010/ltl/L_17-2010_arealanvendelse/L_nr_17-2010_kn.htm�
http://www.lovgivning.gl/gh.gl-love/kn/2010/ltl/L_17-2010_arealanvendelse/L_nr_17-2010_kn.htm�

§ 3  Sanaartukkat/Illut qanoq 
ittuunerat, inissinneqarnerat 
annertussusiallu 
3.1 Sumiiffimmi sanaartukkat nutaat     

illoqarfimmilu atortut 
inissinneqarneranni 
ilusilersorneqarneqarnerannilu 
titarnermut Stephanssons Sti-
kkoortumut tunngavissiisuussapput. 
Sanaartukkat portunerpaaffimmikkut 
tallimannik arfinilinnik 
quleriiussapput. 

3.2 Immikkuualuttuni II aamma III-mi 
nutaannik sanaartortoqalinnginnerani 
kommunimut pilersaarummi immikkut 
ittumi aalajangersakkat sukumiisut 
suliarineqaqqaassapput. 

§ 4  Immikkoortup ilaani inissaq 
sinneruttoq 

4.1  Eqiterinermi/nutaanik sanaartornerni 
sumiiffik annertunerpaamik 30.000 m2 
etagemeterinik ilaneqarsinnaavoq. 

§ 5  Immikkoortup ilaani 
aqqusinertigut angallanneq 
5.2 Svend Jungep Aqquutata ilaa 

Dronning Ingridsvejimik aamma 
Qatserisunik atassusiisoq biilinut 
inissiisarfittalimmik 
sangoriarnilerneqassaaq. 

5.3 Dronning Ingridip 
Napparsimmavissuanut aqqutit 
pitsanngorsarniarlugit Dronning 
Ingridsvej 
pitsanngorsarneqartariaqarpoq. 

§ 6  Illoqarfimmik nutarterineq 
ingitserinerillu 

6.1 Qiterisaqarfittut inissiaqarfittullu 
siunertanut allanngortitsinermi B-239, 
B-252, B-273, B-1246, B-1590, 
B1635, B-1729, B-2060, B-2320 
ingitserneqarsinnaassapput. 

AALAJANGERSAKKAT 
SUKUMIISUT 
Immikkuualuttoq I taamaallaat pillugu 
aalajangersakkat sukumiisut 
aalajangersarneqarput.  

§ 7  Sanaartukkat/Illut 
inissinneqarnerallu 

Ilanngussami 2-mi takutinneqartutut 
sanaartorfiit tallimat atugassiissutigineqarput. 

7.1 Ilanngussami 2-mi sanaartorfissatut 
takutinneqartuni taamaallaat nutaanik 
sanaartortoqassaaq.  

7.2 Sanaartorfimmi 1-imi sanaartukkat 
portunerpaaffimmikkut pingasunik 
quleriiussapput. 

7.3 Sanaartorfinni 3-5-ini sanaartukkat 
portunerpaaffimmikkut pingasunik 
quleriiussapput. 

7.4 Sanaartorfik 2-p avannaa´tungaani 
sanaartukkat/illut 
portunerpaaffimmikkut tallimannik 
quleriinngorlugit aamma sanaartorfiup 
kujataa´tungaani 
portunerpaaffimmikkut quleriit 
pingasunngorlugit 
sanaartorneqassapput, figur 8-mi 
sammiviit pillugit najoqqutassaq 
takuuk. 

7.5 Sanaartorfinni 3-5-ini sanaartukkat 
portunerpaaffimikkut pingasunik 
quleriinngorlugit 
sanaartorneqassapput. 

§ 8  Sanaartukkat/Illut silataasa 
isikkui 
Immikkuualuttoq I 

Silataat 
8.1 Sanaartukkat/Illut nutaat 

titartarneqarnermikkut, 
atortulersorneqarnermikkut,  

 

portussutsimikkut 
annertussutsimikkullu 
assigiinngiiaartumik  

8.2 ataatsimoorpasittumilli 
isikkoqartinneqassapput. 

8.3 Sanaartorfimmi 2-mi sanaartukkat 
tamarmik ilaannaaluunniit napasut 
atorlugit sapinngisamik 
qullarneqassapput imaluunniit inini 
allerni saqqaartaat ”putulersorlugit” 
suliarineqassapput, taamaalilluni 
uninngaartarfimmut 
kangia´tungaaniittumut 
isigisoqarsinnaalerluni. 

8.4 Sanaartukkat immikkualuttortaat 
soorlu aniinganerit, aneerasaartarfiit 
assigisaallu (sanaartukkani quleriit 
aappaaniit arfernat tikillugu) 
sanaartorfiup killeqarfissaatut 
aalajangersakkat annikitsumik 
sippulaarsinnaavaat. 

8.5 Sanaartukkat saqqartaat illoqarfimmi 
illoqannginnersamut sammisut 
isaariaat portunersaqartinnagit 
suliarineqassapput. 

8.6 Ikuallattoqarnissaanut tummeqqat 
usingiartarfiillu Stephanssons Sti-p 
tungaanut inissinneqassanngillat. 

Toqqqaviit 
8.7 Toqqavik 0,5 meterimik portuneruppat 

taanna sanaartukkap saqqartaata 
sannaasa assinganik sananeqassaaq. 

Qaliat qaavi   
8.8 Sumiiffimmi sanaartukkat qalialerlugit 

qaliaallu 7º aamma 25º-it akornanni 
sivingatigisunngorlugit 
sanaartorneqassapput. Qaliat qaavini 
aneerasaartarfiit 
akuerineqarsinnaapput. 

Seqinisaatit 
8.9 Seqinisaatit eqqaamiunut, akilerisanut 

saneqquttunulluunniit 
inngianartuussanngillat. 

Silaannarissarfiit 
8.10 Silaannarissarfiit pisortat 

aqqusiniutaannit 
aqqusineeraataanniillu 
takuneqarsinnaajunnaarsillugit 
inissinneqassapput.  

8.11 Silaannarissarfiit assigisaallu 
sanaartukkat qaliaasa qaavinut 
saqqartaannulluunniit 
inissinneqassanngillat aamma 
illut/sanaartukkat titartarneqarnerannut 
naleqqussarlugit 
ikkussuunneqassapput. 

8.12 Silaannarissarfiit motoorii 
sanaartukkat qaliaasa qaavinut 
saqqartaannulluunniit 
inissinneqassanngillat. 

§ 9  Aqquserngit aqqusineeqqallu 
Immikkuualuttoq I 

9.1 Stephanssons Sti-mik ilusilersuinermi 
sanaartorfimmi 1 aamma 2-mi 
sanaartukkat saqqartaannut 
ataqatigiissitsisoqassaaq. 

9.2 Stephanssons Sti-p qalliutai, qullii 
ilusaalu oqaluttuarisaanermi 
titarnermiittunut allanut 
ataqatigiippasissunngorlugit 
suliarineqassapput. 

9.3 Aqqusineeraq biilinut inissiisarfittalik 
ilanngussami 2-mi takutinneqartutut 
tunngaviusumik sanaartorneqassaaq. 

9.4 Sanaartorfiit 1 aamma 2-mi biilinut 
inissiisarfimmut aqqusineq 
ilanngussami 2-mi takutinneqartutut 
tunngaviusumik sananeqassaaq. 

 

 

9.5 Kommunimut pilersaarummut 
tapiliussami biilinut inissiisarfiit 
pillugit aalajangersakkat malillugit 
biilinut inissiisarfiit imatut 
amerlatigisut sananeqassapput: 

Inissiat 50 m2-sut angitigisut 
mikinerusulluunniit: Biilinut 
inissiisarfiiup sisamararterutaa. 

Inissiat 50 m2-init anginerusut: Biilinut 
inissiisarfiiup affaa 

Kollegiani ineeqqat ilinniagaqartullu 
inissiaat: Biilinut inissiisarfiiup 
tallimararterutaa. 

Niuertarfiit, allaffeqarfiit, 
sutorniartarfiit assigisaallu: 50 m2-imut 
biilinut inissiisarfik ataaseq. 

Niuertarfiit: 25 m2-imut biilinut 
inissiisarfik ataaseq. 

9.6 Immikkuualuttuni taamaallaat 
niffaliortoqassaaq kommunimilu 
akuersisoqaqqaartinnagu 
immikkoortup avataanut 
niffaliortoqassanngilaq. 

§ 10  Teknikkikkut atortulersuutit 
10.1 Sanaartukkat nutaat pisortat 

innaallagissamik imermilu 
pilersuutaannut kuuffissuaataannullu 
attavilerneqassapput.  
 
Imikut tamarmik kuuffissuakkut 
kuutsinneqassapput. Nunap qaavata 
kussiukkanilu imeq kuuffissuarmut 
kuutsinneqassanngillat kisiannilu 
sanaartukkanut, aqqusinernut, 
aqqusineeqqanut nunaminertanullu 
sanaartorfigineqanngitsunut 
akornutaanngitsumik 
kuutsinneqassaaq, assersuutigalugu 
kussiatigut. 

10.2  Soorlu innaallagissamut, imermut 
kiassarnermullu pilersuinerni aqqutit 
kuuffissuillu sapinngisamik nunap 
iluatigoortinneqassapput aammalu 
qaasigut sanaartorfigineqassanatik 
qalliusersorneqaratilluunniit. Inuup 
allap ledninginik allannguinera 
ledninginik piginnittumut 
aningaasartuutaassanngilaq aammalu 
taassuma innersuussinera 
malittarisassaataalu aamma taanna 
siunersioqqaarlugu pisassaaq. 

10.3  Sumiiffiup iluani teknikkikkut atortut 
inissinneqarsinnaapput, aamma 
transformatoreqarfiit sumiiffimmi 
najukkamut pilersuisussat. 
Nukissiorfiit isumasioqatiginerisigut 
transformatoreqarfiit inissinnissaat 
pissaaq, inissinneqassapput 
sumiiffimmut ataatsimut isiginerani 
takujuminaallisaataanngitsumik. 

§ 11  Nunaminertat 
sanaartorfigineqanngitsut 
Immikkuualuttoq I 

11.1  Nunaminertat 
sanaartorfigineqanngitsut sunilluunniit 
sivisunerusumik inaalitsivittut 
atorneqassanngillat. 

11.2  Nunaminertat 
sanaartorfigineqanngitsut, 
qalliusersuutit aqqusinermullu atortut 
sanaartornermi allanilluunniit 
suliaqarnerni aserorneqarsimasut 
ilutaattut ilerseqqinneqassapput. 

11.3  Ilanngussami 2-mi takutinneqartutut il 
loqannginnersaq 
killeqarfilersorneqassapput. 

11.4  Ukioq naallugu 
sammisassaqartoqarsinnaasunngorlugu 
pisoqarsinnaasunngorlugulu 
illoqannginnersaq 
aaqqissuunneqassaaq. 

 

 
11.5  Illoqannginnersap 

inissaqarluartuunera 
malunnartunngortillugu 
qullilersorneqassaaq tamannalu 
ilutigalugu pisuinnarnut sikkilertunullu 
saaffiginnittuussalluni. 

11.6  Sanaartorfiit 1-5-ini nunaminertat 
uninngaartarfiusut ataatsimoortarfittut 
/ pinnguartarfittut 
aaqqissuunneqassapput. 

§ 12  Atuilernissanut piumasaqaatit 
Immikkuualuttoq I 

12.1 Sanaartukkanik/Illunik nutaanik 
atuisoqalinnginnerani biilinut 
inissiisarfiit 
pilersinneqareersimassapput. 

12.2 Atuisoqalinnginnerani 
imertaajaanissaq pillugu 
pilersaarummik akuerisamik 
peqartoqassaaq. 

Kommunimut pilersaarummut tapiliussaq sunaava? 

Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik 
kommunalbestyrelse Pilersaarusiornermut inatsit naapertorlugu (Pilersaarusiorneq aamma 
nunaminertat atorneqartarnerat pillugit Inatsi-sartut inatsisissaat nr. 17, 17. november 2010-imeersoq) 
pisussaavoq, kommunimut pilersaarut pisariaqartutigut malinnaatinneqartassaaq. Taamatut 
malinnaatitsisarnermi pilersaarummut tapiliussamut attuumassutilimmik pilersaarummi 
allannguuteqartoqartillugu imaluunniit  ilanngussisoqartoqartillugu ingerlaavartumik 
isumagineqartarpoq. 

Kommunalbestyrelse kommunimut pilersaarummut tapiliussamik nunaminertamik atuinissamut 
sanaartukkanullu tunngasunik aalajangersagartalimmik taamaalilluni sukkulluunniit 
suliaqarsinnaatitaavoq. Taamaattorli taakku saniatigut Kommunalbestyrelse pisussaalluni, 
sukumiisumik aalajangersagartalimmik kommunimut pilersaarummut tapiliussaliussalluni: 

• Nuna tamakkerlugu pilersaarusiornerup kommunillu pilersaarusiornerata 
piviusunngortinnissaanut qulakkeerinninnissaq pisariaqaraangat. 

• Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

• Sanaartukkanik anginerusunik pingaaruteqarnerusunilluunniit ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat aamma 
maleruaqqusanut tunngasut. 

• Nassuiaammi kommunimut pilersaarummut tapiliussap siunertaa anguniagaalu, pissutsit 
immikkoortup iluani eqqaanilu pioreersut nassuiarneqarput. 

• Malittarisassartaani pilersaarutip piviusunngortinnissaanut atatillugu, aalajangersakkat 
malinneqarnissaannik allassimavoq. Aalajangersakkat pingaarnertut inissillugit allanneqarput 
aammalu aalajangersakkat sukumiisunngorlugit allanneqarlutik. Aalajangersakkat tamarmik 
inatsisinut pituttugaapput, taamaattorli pissutsini immikkut ittuni, aalajangersakkanit 
sukumiisunit immikkut akuersissummik tunniussisoqarsinnaavoq. Tamatuma saniatigut nunap 
assingi ilanngussat attuumassuteqartut, aalajangersagartaaniipput. 

 

Tamanut nalunaarut   

Kommunimut pilersaarummut tapiliussaq inaarutaasumik atuuttuulersinneqarluni 18.06.2014-imi 
tamanut nalunaarutigineqassaaq.  

 

Pilersaarut sumik takuneqarsinnaava 
Pilersaarut Nunatta Atuagaateqarfiani atuarsinnaavat, kommunip nittartagaani aaneqarsinnaavoq 
www.sermersooq.gl, kommunip innuttaasunik sullissivianut imaluunniit Sanarfinermut Avatangiisinullu 
Ingerlatsivimmut Imaneq 20, 3900 Nuuk saaffiginnillutit pissarsiarisinnaavat, oqarasuaat 36 74 31 

http://www.sermersooq.gl/

SIUNERTAA TUNNGAVIILU 
Pilersaarummut tapiliussap siunertaraa, Niuernermik Ilinniarfiup, Kalaallit 
Nunaanni Eqqartuussiviit, Sulisitsisut, Piareersarfik aammalu 
Egmondgårdenip eqqaasa, sumiiffik pillugu Kommuneqarfik Sermersuup 
pingaarnertut tunngavii naapertorlugit ineriartornissaa qulakkiissallugu. 

Pilersaarummut tapiliussap tunngavii makkuupput: 

1. Sumiiffimmi illunik sanaartornermi eqiterinissamut aammalu 
illoqannginnersat najoruminarsarnissaanut periarfissiinissaq 
qulakkiissallugu. 

2. Sanaartukkat nutaat tamarmik sanaartukkanut allanut 
ataqatigiissinneqassasut, sanaartukkat portussusaat, sanaartukkat  
annersussusaat aammalu qaliaasa isikkui eqqarsaatigalugit.  

3. Jens Kreutzmannip Aqqutaata ilusilersornera eqqarsaatigalugu, immap 
Sermitsiallu akornanni “Isikkiveqarfittaa” naqissusernissaa, 
takussutissaq 5 takuuk. 

4. Eqqartuussiviup illutaata B-2121-p avannaaniittup 
“Oqaluttuarisaanermut attuumassuteqarnertaa” naapertorlugu 
siunissami qulakkeerneqassasoq, takussutissaq 5 takuuk.   

5. Sumiiffimmi nunaminertat aalajangiiffigineqassasut, sumiiffiup eqqaani 
biilit unittarfiinik pisariaqartitsineq eqqarsaatigineqassammata. 

 

 

  

 

 

 

 

 

Takussutissaq 1. Pilersaarummi ilaapput Niuernermik Ilinniarfik (B-1655), 
Eqqartuussivik (B-2121 aamma B-2390), Sulisitsisut (B-2634), Piareersarfik (B-
2704) aammalu Egmontgården (B-1347).  

ILLUT PIOREERSUT 
Takussutissaq 1-imi takutinneqartutuut, pilersaarut killeqartinneqarpoq 
Aqqusinersuup avannaata tungaanut aammalu illoqarfiup qeqqani 
kussinerup annerup kangianut. Kujataata tungaanut Dronning Ingridip 
Napparsimmavissuata (Sana) illuaraataanut pingasunut aammalu kitaanut 
Jens Kreutzmannip Aqqutaanut. Pilersaarutaasoq 1.9 ha. missaani 
angissuseqarpoq. 

Sumiiffimmiipput allaffeqarfiit, ilinniarfiit marluk aammalu ilinniartut inaat 
meeqqerivimmut atasoq, takussutissaq 2-mi ataani takuneqarsinnaapput. 

 

 

 

 

Sanaartorneq ima allaaserineqarsinnaavoq, marlunnik pingasunillu quleriillit 
illut takisuut kaajaluisat marluk akornanni aaqqissugaallutik, Jens 
Kreutzmannip Aqqutaa tamakkerlugu takuneqarsinnaallutik, takussutissiaq 3 
takuuk. 

Takussutissaq 2. Qulleq saamerleq: B-2121 Kalaallit Nunaanni Eqqartuussivik 
aammalu Sermersuup Eqqartuussivia, B-2634 Sulisitsisut, B-2390 Eqqartuussiviit, B-
2704 Piareersarfik Nuuk, B-1347 Egmontgården aammalu B-1655 Niuernermik 
Ilinniarfik alleq talerpilleq.  

Jens Kreutzmannip Aqqutaata tungaanut sanaartornerup silataanit immap 
tungaanut kusanaqisumut sammivoq, kujataatungaanut, aammalu 
avannaatungaanut Ceresvejimut Sermitsiaq ilanngullugu 
takuneqarsinnaalluni. Isikkoq pineqartoq taaneqarpoq ”Isikkiveqarfittaa”, 
takussutissaq 4 takuuk.  

 

 

Pilersaarummi sumiiffiup avannarliata tungaani, Aqqusinersuup tungaanut, 
eqqartuussivik nunaminertaateqarpoq, taannalu oqaluttuarisaanermut 
attuumassuteqartillugu illoqarfimmi inissanik pilersitsinissamut atatillugu, 
Kommuneqarfik Sermersuumit inerisarneqarusuppoq.”Oqaluttuarisaanermut 
attuumassuteqarnertaa” Nuutoqqamiit aallartippoq umiarsualiviup tungaanut, 
pilersaarummi sumiiffiup avannarlia aqqusaarlugu Stephansonip aqqutaata 
eqqaani, takussutissaq 5 quppernerup tulliani takuuk. 

 

Takussutissaq 4. Immap tungaanut Sermitsiamullu isikkiviit (Isikkiveqarfittaa)  

 

Takussutissaq 3. Kaajaluisat 

Sumiiffimmittaaq qitiusumi kussineqarpoq, imeq masarsullu Tuujummiit 
tassuuna kuuttarluni. Qorsooqqinnertaq (takussutissaq 6) 
attatiinnarneqassaaq pilersaarutillu inerisarnerani iluarsineqassalluni.  

 

Takussutissaq 6. Qorsooqqinnertaq 

 

Takussutissaq 5. Isikkiveqarfittaa illullu sinaat (tungujortoq). 
Oqaluttuarisaanermut attuumassuteqarnertaa (aappaluttoq), 
kaajaluisat nunaminertarlu  

PILERSAARUMMI PINGAARNERTAA 
Sumiiffimmut pilersaarut illoqarfiup qeqqanut tunngatinneqarpoq. Sumiiffimmut 
pilersaarummi pioreersumi, pilersaarummut tapiliussaq naapertorlugu 
eqiterineq pisinnaavoq, ilaatigut illut pioreersuni sanaartorfissat 
annertusineratigut. Tamatumalu saniatigut tapiliussaq naapertorlugu, 
illoqarfimmi inissanut biilillu unittarfiinut nunaminertaqartitsissaaq. 

Pilersaarummut tapiliussaq naapertorlugu qulakkeerneqassaaq, sumiiffimmi 
eqiterineq pissasoq illut pioreersut ataqqillugit, kiisalu inerisaanermi avatangiisit 
soorlu illoqarfimmi inissat qorsooqqinnerillu iluarsaassinnaallugit. 

Saniatigut tapiliussaq naapertorlugu, illut saaqarfii marluk 
aalajangersarneqassapput aammalu Jens Kreutzmannip Aqqutaata 
ilusilersornissaanut tunngaviusumik allaaserineqarluni, “Isikkiveqarfittaa” 
sapinngisamik iluaquserneqarniassammat. 

Illut pioreersut allilerneri 
Pilersaarusiorfimmi sanaartorfissat nutaat pingasut ilanngunneqarput, 
ilanngussaq 2 takuuk. Sanaartorfissaq 1 Eqqartuussiviup B-2122-p 
ilaneqarnissaanut tunngavoq. Naalagaaffiup Sanaartornermut Aqutsisoqarfiata 
B-2121-p allilerneqarnissaanut pilersaarut aallartippaa, Sermersuup 
Eqqartuussiviata Nunattalu Eqqartuussiviata ininik pisariaqartitsinerannut 
tulluutinngimmata. Takussutissaq 7-mi 8-milu assit naapertorlugit, 
tunngaviusumik qanoq isikkoqarsinnaaneranik takuneqarsinnaapput. 

 
Takussutissaq 7. B-2121-p allilernera, Stephansonip aqqutaanit isikkivik, “Nunataq oqaluttuarisaanermut 
attuumassutilik”. Illup silataa eqqarsaatigalugu, nappaarissunik qisunnik suliarineqanngitsunik 
salliligaassanissaat eqqarsaatigineqarpoq, piffissap ingerlanerani qaammariartortussanik. Atortussanik 
toqqaanermi qalipaasersuinissamilu, illup pioreersup qalipaataa aallaavigineqarpoq. 

Eqqartuussiviup allilerneqarnissaanut siunnersuuteqarnermi, quleriit 
marluunissaat siunnersuutigineqarpoq illullu pioreersup ilusaa angissusaalu 
aallaavigineqarluni. Alliligassap atortussaata qalipaataatalu 
toqqarneqarneratigut, illutut takisuutut isikkoqanngilaq, kisiannili illut 
avissaaqqasutut isikkoqarluni. Illup isui inissap tungaanut sammisut 
(takussutissaq 8 takuuk) igalaanik angissutsimikkut assigiinngitsunik peqarput 
igalaallu matoorutaannut naapertuutsinneqarlutik. 

Sanaartorfissap aappa, sanaartofissaq 2, Sulisitsisunit B-2634, Nunatta 
Eqqartuussivianit B-2390 aammalu Piareersarfimmit B-2704 
atorneqartussaapput. Sanaartorfissap aappaani alliliineq illut eqqaaniittut 
aammalu qitiusumik qorsooqqinnertaq eqqarsaatigalugit pissaaq. 

Sumiiffimmi tamakkiisumik sunniinissaq qulakkeerniarlugu, sanaartorfissaq 1-
mi 2-milu alliliinerit annerpaamik marlunnik qulereeqassapput qalia 
atorluarlugu. 

Sanaartorfissaq 3 Niuernermik Ilinniarfimmit B-1655 atorneqassaaq. 
Tapiliussaq naapertorlugu, Ilinniarfik periarfissaqalissaaq quleriimmik 
ataatsimik ilasinissaminut, siunissami pingasunik qulereeqarnissaq 
pilersaarusiornermut ilanngunneqarpoq Aqqusinersuup (Tuujuup) akiani quleriit 
pingaarnertut marlunniit sisamanut qulereeqarnissaq pineqarluni.

Takuttusissaq 8. B-2121-p allilernera, Aqqusinersuup Ceresvejillu akornnanit isikkivik. Maluginiarneqassaaq 
eqqartuussiviup saavani inissaq, illoqarfimmi inissanik inerisaanermut atatillugu inerisarneqassaaq ” 
Oqaluttuarisaanermut attuumassuteqarnertaa”. 

Nunataata ilusaa 
Sumiiffimmi nunatat ilusaat immikkut ittut arlallit, Kommunimut pilersaarummut 
tapiliussami qulakkeerneqassapput. 
Siulleq tassaavoq qorsuttaa, sumiiffiup qeqqani inissisimasoq (takussutissaq 
6). Kommuneqarfik Sermersuup illoqarfiup iluani pitsanngorsaanerunissamut 
kissaataa ilutigalugu, pineqartumi nunatap attatiinnarneqarnissaa aammalu 
inerisaqqinnissaa pilersaarummi aalajangersaanikkut qulakkeerneqassaaq. 

Nunatap ilusaata aappaa pineqartoq tassaavoq Jens Kreutzmannip Aqqutaa, 
illut pioreersunit immat tungaanut isikkiveqareernerup qulakkeernera pilluni 
aammalu Sermitsiap tungaanut. Aqquserngup siunissami nutarsarneqarnissaa 
pisariaqalerpat, immap tungaanut isikkiviup ersarinnerulernissaa 
pingaartinneqassaaq, ilaatigut Aqqusinersuarmit Sanap Aqqutaata tungaanut 
assigiimmik kussiniliornikkut. 

Illoqarfimmi inissaq 
Kommunimut pilersaarummut tapiliussaq naapertorlugu illoqarfimmi inissaq 
ilaavoq, illoqarfimmi tamakku pitsaanerusumik atuutilernissaat anguniarlugu. 

Aqqusinersuup tungaanukartoq inissaq, “Oqaluttuarisaanermut 
attuumassuteqarnertaa” tamaat ilaatillugu illoqarfiup iluani inissanik 
pilersitsiortornissamut atatillugu inerisarneqassaaq. “Oqaluttuarisaanermut 
attuumassuteqarnertaata” aammalu “Isikkiveqarfittaata” nalaanni inissaq 
“unittarfittut” isigineqassaaq. Inissaq eqqarsaatigalugu kaavittut qeterisai 
marluk aamma akornanni naapipput. Kommunnimut pilersaarummut 
tapiliussaq naapertorlugu, pisortatiguunngitsumik pisoqartillugu 
naapittarfiussammat eqqaani pisut ataqatigiisillugit. Aammattaaq bussit 
unittarfiat pitsaaqutitut atorneqarsinnaavoq sumiiffiup inaarutaasumik 
ilusilersorneqarnissaa eqqarsaatigalugu. 

 

Takussutissaq 9. B-2121-p saava.  

Jens Kreutzmannip Aqqutaa 22 meterinik silissuseqarpoq annertuvorlu, illuaniit 
illuanut illut saavinik peqarluni. Pilersaarummut tapiliussaq naapertorlugu biilit 
unittarfii pilersinneqassapput pisuinnaat aqqutaat naapertorlugu kussinerlu 
pioreersup allanngortinnissaa periarfissaalluni, takuuk ilanngussaq 4.  
Tamatuma saniatigut tapiliussaq naapertorlugu, aqquserngup pisuinnaallu 
aqqutaasa akornatigut pisuinnaat aqqutaat ilaneqarsinnaasoq. Aqquserngullu 
illuatungaa pisuinnaat aqqutinngortinneqassaaq. Jens Kreutzmannip 
Aqqutaata ilusilersornera tunngaviatigut takussutissaq 10-mi 
takuneqarsinnaasutuut pissaaq. Jens Kreutzmannip Aqqutaata 
ilusilersornerani, “Isikkiveqarfittaa” ersersissavaa, Ceresvejimullu 
ataqatigiisillugu suliarineqassalluni. 

 

 

Angallannermut biilillu unittarfiinut tunngasut 
Pilersaarut naapertorlugu, aqqutissatigut Jens Kreutzmannip Aqqutaanit 
taamaallaat isertarfeqassaaq. 
Biilinut unittarfissatut nunaminertat suliarineqassapput Kommuneqarfik 
Sermersoorlu isumasiorneratigut ilusilersorneqassallutik.  

Takussutissaq 10. Jens Kreutzmann Aqqutaata eqqaani. Ilusilersuinissami 
“Isikkiveqarfittaata” iluaqutigissavaa.  

PILERSAARUTINUT ALLANUT TUNNGASUT 

Nuna tamakkerlugu pilersaarusiorneq 
Kommunimut pilersaarummut tapiliussaq nuna tamakkerlugu 
pilersaarusiornermut atuuttumut naapertuuppoq. 

Qanganitsat 
Sumiiffimmi qanganisaqartoqarneranik Kommuneqarfik Sermersuumi 
ilisimasaqartoqanngilaq. Eqqissisimatitsisarneq aamma allatigut kulturikkut 
eriagisassanik kulturikkut kingornussatut illersuineq pillugu Inatsisartut 
inatsisaat nr. 11, 19. maaji 2010-imeersoq naapertorlugu sumiiffimmi 
annertuumik assaaneq pissaaq.   

Kommunimut pilersaarut 
Pilersaarummut tapiliussaq Kommunimut pilersaarut Sermersooq 2024-mut 
ilaatinneqarpoq, sumiiffiup ataatsimoortumik atorneqalernissaanut 
siunertaalluni. 

Kommunimut pilersaarummut tapiliussami matumani, sumiiffiup ilaa 1C3-mi 
taamaallaat sumiiffiup ilaa III pineqarpoq. 

Soorlu takussutissaq 10-mi takuneqarsinnaasoq, sumiiffiup ilaata killiga 
annikitsumik iluarsaanneqartariaqarsimavoq. 

Avatangiisit pillugit pilersaarut 
Sumiiffimmi mingutsitsisimaneq assersuutigalugu assaanermi pisimasoq 
paasineqassappat, Kommuneqarfik Sermersuumi Avatangiisinut 
immikkoortortaqarfia piaartumik ilisimatinneqassaaq. Eqqakkat avatangiisinut 
mingutsitsisut piiarnissaat eqqarsaatigalugit, soorlu nuna uuliakoorfigisaq, 
kommunimi eqqagalerinermut maleruagassat kiisalu suliassaqarfik pillugu 
inatsit atuuttoq naapertorlugit pissaaq. 

Teknikkikkut pilersuineq 
Nutaamik illuliat pisortat innaallagissamut, imermut kuuffissuarnut 
kiassarnermullu aqqutaannut ilanngunneqassapput. 

Innaallagissamik, imermik, kuuffissuarnut kiassarnermullu pilersuineq nuna 
ataatigut ingerlanneqassaaq. 

Immikkoortup iluani pisortat teknikkikkut pilersuiffii inissinneqarsinnaapput, 
soorlu immikkoortup pilersorneqarnissaanut transformerstationit. 
Transformerstationinik inissiinerit pissapput Nukissiorfiit 
isumasioqatigeqqaarlugit. 

Kiassarneq 
Immikkoortumi kiassaariaaseq Nukissiorfiit malittarisassaat naapertorlugit 
pissaaq. 

Kuuffissualersuineq 
Illu pisortat kuffissuaqarfiinut ilanngunneqassaaq, imikoornermi iliuusissatut 
pilersaarut naapertorlugu. 

Nunap qaavani imeq, tamatumunnga ilanngullugu imeq illup qavanit kuuttoq 
kuuffissuartigoortinneqassanngilaq, kussinernulli kuutsinneqassalluni, 
taamaasilluni immikkoortumi sanaartukkanut allanut, aqquteeqqanut, 
aqqusinernut sanaartorfiunngitsunullu akornusersuutaannginniassammat. 

Eqqaavilerineq 
Immikkoortoq Kommuneqarfik Sermersuumi eqqagassalerisarneq 
naapertorlugu aaqqissuussiffiuvoq, sukkulluuniit malittarisassaq atuuttoq 
naapertorlugu. 

Aputaajaaneq apummillu allamukaassuineq 
Immikkoortup ilaani sannaartukkanik imminnut qanillisaanermi soorunami 
niffarsuit ikilisinneqartariaqassapput. Taamaattumik immikkuualuttumi 
aqquserngit, biilinut inissiisarfiit aqqusineeqqat nunaminertanillu 
sanaartorfigineqanngitsut aserfallatsaaliorneqarnissaat siunertaralugu 
peqatigiiffiliortoqassaaq, peqatigiiffiliortoqareersimanngippat. Tamakku pilugit 
malittarisassanik aalajangersaasinnaavoq. Apummik allamukaassinissaq 
kangerlummut pissaaq, Noorliit nunnguanut immaluunniit umiarsualivimmi 
(containerhavnen)   

Sanaartorfigissaanermut aningaasartuutit 
Sanaartorfigissaanernut nammineerluni aningaasartuutit sumiiffimmi 
nunaminertanik atuisussaatitaasut akornanni akiliinissamut ileqqoreqqusat 
immikkut ittut malillugit agguataarneqassapput. 

Pilersaarummut tapiliussap atuuttup atorunnaarsinnissaa 
pilersaarutigineqartup ilaa maanna Najukkami pilersaarut 1.07, Sanap eqqaani 
meeqqeriviliorneq 1990-imeersoq atuuppoq. Pilersaarummut tapiliussap 
inaarutaasumik akuerineqarneratigut, pilersaarummut atorunnaarsinneqarpoq, 
takuuk Inatsisartut inatsisaat, “Pilersaarusiorneq aamma nunaminertat 
atorneqartarnerat pillugit Inatsisartut inatsisissaat nr. 17, 17. november 2010-
imeersoq”, § 66. 

Tamanut saqqummiussineq  
Kommunimut pilersaarummut tapiliussamut siunnersuut 1C3-4, 
Aqqusinersuarmi qiterisaqarfik piffissami 27.11.2013 - 15.1.2014-p tungaanut 
tamanut oqallisissanngorlugu saqqumiunneqarpoq. Tusarniummut 
akissuteqaateq ataaseq tiguneqarpoq. Oqaaseqaatit aaqqissuisoqarfimmi 
iluarsiissuteqartoqarneranik kisimi kinguneqartitsipput, inaarutaasumillu 
pilersaarummi iluarsiissuteqarnissamut tunngavissiillutik. 

PILERSAARUTIP INATSISITIGUT SUNNIUTAI 

Pilersaarutip inatsisigut inaarutaasumik sunniutai 
Kommunalbestyrelsi kommunimut pilersaarutip naammassineqarnissaanut 
sulissaaq, ilanngullugu nunaminertanik atugassiinerni, tak. 
(Pilersaarusiornermut inatsit § 29). 

Kommunimut pilersaarummut tapiliussap inaarutaasumik akuerineqarneranik 
tamanut nalunaaruteqarnerup pereernerani, inatsisinik imaluunniit pissutsinik 
piviusunik tunngaveqarluni kommunimut pilersaarutip aalajangersakkanut 
immikkoortuanut imaluunniit nunaminertanik tunniussinermi 
atugassarititaasunut akerliusunik pilersitsisoqassanngilaq. 
(Pilersaarusiornermut inatsit § 30). 

Immikkulli pisoqartillugu aalajangersakkanit ataasiakkaanit allatut ittumik 
immikkut ittumik akuersissuteqartoqarsinnaavoq. Aalajangersakkanit 
malunnaatilimmik allaaneru-sumik atuineq nutaamik kommunimut piler-
saarummut tapiliussamik suliaqarnissamik pisariaqartitsissaaq. 
(Pilersaarusiornermut inatsit § 50). 

Nunaminertamik, illuni sanaartukkanillu inatsisit naapertorlugit maannamut 
atuisarneq ingerlaannarsinnaavoq, akerlianilli assersuutigalugu atuinermik 
allannguinissaq nutaamilluunniit sanaartornissaq kommunimi pilersaarummut 
tapiliussamut akerliussanngilaq. 

Kommunimut pilersaarummut tapiliussami nunaminertat, illut sanaartukkallu 
ilaatinneqartut pilersinneqarnissaat ilaatinneqarnerisigut imaanngilaq taakku 
ilumut pilersinneqarnissaat. 

AALAJANGERSAKKAT 
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 
november 2010-imeersoq naapertorlugu, matumuuna aalajangersakkat ataani allaqqasut 
Kommunalbestyrelsimit aalajangersarneqarput 

Aalajangersakkat, aalajangersakkat pingaarninngorlugit agguataarneqarput aammalu aalajangersakkat 
sukumiisut. 

Aalajangersakkat pingaarnerit tunngaviusumik imaqartinneqarput, taamaattumik aalajangersakkanik 
pineqartunik immikkut akuersisoqarnissaanut nalunaartoqarsinnaanngilaq. Inatsit naapertorlugu, 
pilersaarummi tunngaviit unioqqutinngippagit, aalajangersakkat sukumiisunit immikkut 
akuersissuteqartoqarsinnaavoq.  

Aalajangersakkat pingaarnerit  

AALAJANGERSAKKAT MAANNA ATUUTTUT AALAJANGERSAKKAT ATUUTILERSUSSAT 

Immikoortup killinga  

 
 
 
 

 
Tapiliussap matumani atulersinneqarnerani qulaani 
takutinneqartutut immikkoortup ilaa killilerneqarpoq.  

Sumiiffinnik I, II aammalu III-mi immikkoortoq agguarneq.  
Nunaminertaq qulaani titartarneqarluni takutinneqartoq 
immikkoortumut 1C3-mut 1C2-miit ilanngunneqarpoq. 

Siunertaq  

Qitiusoqarfinnut siunerta  Qitiusoqarfinnut siunerta 

Atuineq 

Immikkoortoq ataatsimut siunertanut, qitiusoqarfittut 
tamanut ammasumik siunertanut immikkoortitaavoq. 
Immikkoortoq mingutsinneqarsimasinnaavoq, 
inissialiortoqannginneranilu avatangiisinik 
nalilersuisoqarsimassaaq. 
 

Kommunimut pilersaarummut tapiliussami 1C3-3 
pingaarnertut aajangersakkat aamma atuupput:  

• Sumiiffik qiterisaqarfittut ataatsimoorussassatullu 

Immikkoortoq ataatsimut siunertanut, qitiusoqarfittut 
tamanut ammasumik siunertanut immikkoortitaavoq.  

Sumiiffik niuertarfinnik ingerlatsinernut, namminersorluni 
inuussutissarsiuteqarnernut, sullissivinnut, inissianut 
minnerunngitsumillu niuertarfinnut assigisaannullu 
tunngatillugu namminersorluni inuussutissarsiuteqarfinnut 
avatangiisinik artukkiinngitsunut aamma tamanut 
siunertaqartunut sanaartukkanut ataasiakkaanut 
atorneqassaaq. 

siunertanut atugassiissutigineqassasoq. 

• Sumiiffimmi nuisitsiviliortoqarsinnaassasoq. 

• Sumiiffimmi suliffeqarfinnik mingutsitsivallaanik 
pilersitsisoqarsinnaassanngitsoq. 

• Sumiiffik niuertarfinnik ingerlatsinernut, 
namminersorluni inuussutissarsiuteqarnernut, 
sullissivinnut, inissianut minnerunngitsumillu 
niuertarfinnut assigisaannullu tunngatillugu 
namminersorluni inuussutissarsiuteqarfinnut 
avatangiisinik artukkiinngitsunut aamma tamanut 
siunertaqartunut sanaartukkanut ataasiakkaanut 
atorneqassaaq. 

• Immikkuualuttumi I-imi inini allerni sapinngisamik 
qiterisaqarfimmut siunertaqartunik 
aaqqissuussisoqassaaq. 

Ilanngussami 1-imi takutinneqartutut sumiiffik 
immikkuualuttunut I, II og III-imut agguataarneqarpoq. 

§ 1.1 apeqqutaatinnaug immikkuualuttoq II-mi 
tullinnguuttut makku pilersinneqarsinnaapput: 

• Assiliisarfiit assiliisarfiillu laboratoriartallit. 

• Saliiviit errorsisarfiillu. 

• Biilinik ”asaaviit”  aamma qamutinik - imaluunniit 
motoorilinnik sullissiviit iluarsaassisarfiillu. 

• Pujoorivit, neqileriffiit neqinillu tunissassianik 
tuniniaaviit. 

Sumiiffimmi suliffeqarfinnik mingutsitsivallaanik 
pilersitsisoqarsinnaangilaq.  

Sumiiffik II-mi tullinnguuttut makku 
pilersinneqarsinnaapput: 

• Assiliisarfiit assiliisarfiillu laboratoriartallit. 

• Saliiviit errorsisarfiillu. 

• Biilinik ”asaaviit”  aamma qamutinik - imaluunniit 
motoorilinnik sullissiviit iluarsaassisarfiillu. 

• Pujoorivit, neqileriffiit neqinillu tunissassianik 
tuniniaaviit. 

Sumiiffik Immikkuullarissumi I 
mingutsinneqarsimasinnaavoq, 
inissialiortoqannginneranilu avatangiisinik 
nalilersuisoqarsimassaaq. 

Immikkuualuttumi I-imi inini allerni sapinngisamik 
qiterisaqarfimmut siunertaqartunik 
aaqqissuussisoqassaaq. 

Sumiiffiup ilaa III-mi B-2121-p avataani sumiiffik, 
“Oqaluttuarisaanermut attuumassuteqarnertaata” 
inerisarnissaanut ilaatinneqassaaq. 

 

Sanaartukkat 

Kommunimut pilersaarummut tapiliussami 1C3-3 
pingaarnertut aajangersakkat atuupput: 
 
Sumiiffimmi sanaartukkat nutaat     illoqarfimmilu atortut 
inissinneqarneranni ilusilersorneqarneqarnerannilu 
titarnermut Stephanssons Sti-kkoortumut 
tunngavissiisuussapput. Sanaartukkat 
portunerpaaffimmikkut tallimannik arfinilinnik 
quleriiussapput. 
 
Immikkuualuttuni II aamma III-mi nutaannik 
sanaartortoqalinnginnerani kommunimut pilersaarummi 
immikkut ittumi aalajangersakkat sukumiisut 
suliarineqaqqaassapput. 
 
Najukkami pilersaarut 1.07-mi aalajangersakkat 
siuenrtallit: 

• Nunataq pioreersoq naapertorlugu sanaartorneq 
naleqqussarneqassasoq 

• Sanaartornermi ilusilersuinissaq sanaartornermi 
ileqquusut naapertorlugit pissasoq, imaluunniit 
allatigut illussat titartarneranni kusanartuliornikkut 
sumiiffiup avatangiisaanut naleqquttunik 
saqqumisinnaaneq anguniarlugu 

Sanaartugassat nutaat illoqarfimmilu sanaartornissaq 
sumiiffimmi inissisimanera aammalu ilusilersornera 
“Oqaluttuarisaanermut attuumasumut” naapertuutissaaq. 
Taannalu Stephanssonip aqqutaatigoortinneqarluni, 
aammalu ”Nunataq tikkuartoq”, taannalu Jens 
Kreutzmannip aqqutaa aamma Ceresvejikkut ingerlalluni.   
 
Sanaartukkat portunerpaaffimmikkut tallimannik arfinilinnik 
quleriiussapput. 
 
Sumiiffiup ilaa III-mi sanaartornermi quleriit marluk 
qaangerneqassanngillat. Illut qalii qaliatut 
atorluarneqassapput. Taamaattoq B-1655 (Niuernermik 
Ilinniarfik) quleriit pingasunngorlugu 
sananeqarsinnaavoq.    
 
Sanaartukkat nutaat tamarmik sanaartukkanut allanut 
ataqatigiissinneqassapput, sanaartukkat portussusaat, 
sanaartukkat  annersussusaat aammalu qaliaasa 
isikkui eqqarsaatigalugit.  

Sanaartukkat nutaat nunamut pioreersumut 
tulluussarneqassapput. 
 
Immikkuualuttuni II nutaannik sanaartortoqalinnginnerani 
kommunimut pilersaarummi immikkut ittumi 
aalajangersakkat sukumiisut suliarineqaqqaassapput. 

Initussuseq sinneruttoq 

Sumiiffiup annertussusaa 5,5 ha. missaani 
angissuseqarpoq. 
Immikkuullarittoq: Eqiterinermi/nutaanik sanaartornerni 
sumiiffik annertunerpaamik 30.000 m2 etagemeterinik 
ilaneqarsinnaavoq. 
 
Najukkami pilersaarut 1.07: sumiiffimmi siunissami 
ungasissumi sanaartornissanut ataqatigiissaat. 

Sumiiffiup annertussusaa 5,8 ha. missaani 
angissuseqarpoq. 
Sumiiffiup ilaa I-imi eqiterinermi/nutaanik sanaartornermi 
annerpaamik 30.000 m2 etagemeterinik ilaneqassaaq. 
Sumiiffimmi III-mi initussuseq sinneruttoq 3100 m2 
etagemeterinik annertussuseqarpoq’ 
Sumiiffimmi II-mi initussuseq sinneruttoq sumiiffimmi II-mi 
sukumiisumik aalajangersakka suliarineqalerpata 
aalajangerneqarumaarpoq.  

Eqqissisimatitat allannguutsaaliugassallu 

- - 

Immikkut aalajangersaaffigisat  

- - 

Sumiiffiup ilaani angallanneq aammalu teknikkikkut pilersuineq 

Immikkoortumut aqqut Jens Kreutzmannip Aqquitaa, Dr. 
Ingridsvej aamma Sanavej aamma Evalueringsvej 
aqqussaarlugit pissaaq. 

Kommunimut pilersaarummut tapiliussami 1C3-3 
pingaarnertut aajangersakkat aamma atuupput:  

Svend Jungep Aqquutata ilaa Dronning Ingridsvejimik 
aamma Qatserisunik atassusiisoq biilinut 
inissiisarfittalimmik sangoriarnilerneqassaaq. 

Dronning Ingridip Napparsimmavissuanut aqqutit 
pitsanngorsarniarlugit Dronning Ingridsvej 
pitsanngorsarneqartariaqarpoq. 

 

Immikkoortumut aqqut Jens Kreutzmannip Aqquitaa, Dr. 
Ingridsvej aamma Sanavej aamma Evalueringsvej 
aqqussaarlugit pissaaq. 

Svend Jungep Aqquutata ilaa Dronning Ingridsvejimik 
aamma Qatserisunik atassusiisoq biilinut 
inissiisarfittalimmik sangoriarnilerneqassaaq. 

Dronning Ingridip Napparsimmavissuanut aqqutit 
pitsanngorsarniarlugit Dronning Ingridsvej 
pitsanngorsarneqartariaqarpoq. 

Jens Kreutzmannip Aqqutaata ilusilersornerani 
“Isikkiveqarnertaata” Jens Kreutzmannip Aqqutaatigoortoq 
Ceresvejikkoortorlu iluaquserneqassaaq. 

Sumiiffimmi nutarterineq isaterinerlu 

Kommunimut pilersaarummut tapiliussami 1C3-3 
pingaarnertut aajangersakkat atuupput:  

Illoqarfimmik nutarterinermi eqiterinermilu 
qiterisaqarfissatut siunertanut sanaartukkat nutaat 
naleqqussarneqarsinnaanissaat. 

Qiterisaqarfittut inissiaqarfittullu siunertanut 
allanngortitsinermi B-239, B-252, B-273, B-1246, B-1590, 
B1635, B-1729, B-2060, B-2320 
ingitserneqarsinnaassapput. 

Illoqarfimmi nutarsaanermut aammalu illunik eqiterinermut 
atatillugu, illoqarfiup qiteqarfianut tulluussaaneq pissaaq. 

Qiterisaqarfittut inissiaqarfittullu siunertanut 
allanngortitsinermi B-239, B-252, B-273, B-1246, B-1590, 
B1635, B-1729, B-2060, B-2320 
ingitserneqarsinnaassapput. 

Immikkoortukkaarlugu annertusarneqarnera  

- - 

Aalajangersakkat sukumiisut  

Kommunimut pilersaarummut tapiliussami 1C3-3 
pingaarnertut aajangersakkat atuupput. 

Kommunimut pilersaarummut tapiliussami 1C3-3 aamma 
1C3-4 pingaarnertut aajangersakkat atuupput. 

AALAJANGERSAKKAT SUKUMIISUT 
Aalajangersakkat sukumiisut taamaallaat sumiiffik III-mut immikkoortup 
ilaa 1C3-mi atuupput. 

§1 Sanaartornerup inissisimaffia 

Imm. 1. Ilanngussaq 2-mi sanaartorfissat 1, 2 aamma 3-p iluini 
takutinneqartutuut, sanaartukkat nutaat taamaallaat 
sanaartorneqarsinnaapput. 

Imm. 2. Ilanngussaq 2-mi illut silataat attanneqassapput. 

§2 Sanaartukkap silataasa pissusilersorneri 

Imm. 1. Sanaartukkat nutaat quleriit amerlassusaannut killigitinneqartoq 
naapertorlugu, qaliaata ilusiligaanera aammalu initussusaa illunut 
pioreersunut tulluussarneqassaaq. 

Imm. 2. Atortussat qalipaatissallu illunut pioreersunut 
tulluussarneqassapput taamaasillutik ataasiunerusumik 
ilusinitsitsinissaat pissallutik. 

Imm. 3. Illut silataat isuilu tamat tikittagaannut sammisut, ammanilinnik 
ilusilersorneqassapput. 

Imm. 4. Silaannarissarfiit assigisaallu illumut ilaatinneqassapput 
tulluussarlugillu illup titartarneqarneratigut ilaatinneqarluinnarlutik. 
 

§3 Aqquserngit, pisuinnaat aqqutaat biilillu unittarfii 

Imm. 1. Sumiiffimmut angallannikkut iserneq taamaallaat Jens 
Kreutzmannip Aqqutaanit pissaaq. 

Imm. 2. Tunngaviusumik Jens Kreutzmannip Aqqutaa 
ilusilersorneqassaaq ilanngussaq 4-misut takutinneqartutuut. 

Imm. 3. P-mik nalunaaqutsikkat, biilit unittarfinngortinneqassapput. 

Imm. 4. Alliliinermi biilit unittarfii ima amerlatigisut sanaartorneqassapput: 

• Biilit unittarfiat ataaseq 75 m2 (alliliinerup tamakkiisumik 
angissusaa aallavigineqassaaq) 

Imm. 5. Siunissami biilit unittarfii pilersinneqartussat, nunaminertamik 
piginnittuutitamit akilerneqassapput tamaasalu suliarineqarnissaat 
eqqarsaatigalugit, tamatigut Kommuneqarfik Sermersooq 
isumasiorneqaqqaartassaaq 

§4 Teknikkimut atortut  

Imm. 1. Sanaartukkat nutaat innallagissamut, imermut aammalu 
ungasissumit kiassarneqarnermut kiisalu kuuffissuarmut tamat 
atugaannut atassuserneqassapput. 

Imm. 2. Imikut qasersut qernertullu tamarmik kuuffissuakkut 
kuutsinneqassapput. Nunap qaanit imeq kuuttoq, kuuffissuakkut 
kuutsinneqassanngilaq, kisianni sanaartukkat eqqaaniittunut, 
aqqusinernut pisuinnaallu aqqutaannut aammalu 
sanaartorneqanngitsunut akornutaasinnaajunnaarlugit 
aaqqinneqassapput. 

Imm. 3. Aqqutit soorlu innaallagissamut, imermut, kiassarnermut 
aammalu kuuffissuarmut matoorneqassapput. Pingajuannit 
ledningileeratarnissaq eqqarsaatigalugu, ledninginik piginnittumut 
aningaasartuutitaqassaaq, aammalu ledninginik piginnittoq taamaallaat 
isumasiorneratigut taamaallaat pissalluni aammalu piginnittup 
ilitsersuutit maleruagassallu malissavai. 

Imm. 4. Sumiiffiup iluani teknikkimut tunngasunik sanaartornerit 
pisinnaapput, matumani transformer stationit sumiiffiup pilersornissaa 
eqqarsaatigalugu. Transformer stationinik inissiineq Nukissiorfiit 
ismasioqatigineratigut pissaaq, sanaartornermilu ilanngunneqassallutik. 
 

§5 Sumiiffiit sanaartorfiunngitsut  

Imm. 1. Sumiiffiup qeqqani qorsooqqinneq, ilanngussaq 2 takuuk 
allanngutsaalineqassaaq. 

Imm. 2. B-2121-p avannaata tungaaniittup ilusilersornera, 
ilusilersuinerup ilitsersuutaani “Imaneq Designmanualen 2011 +”-imi 
allaaserineqartut naapertorlugit pissaaq. 

Imm. 3. Sumiiffiup pilersaarusiornerani naggorinnersat sapinngisamik 
attanneqassapput. Nunaminertat sanaartorfigineqanngitsut 
naggorinnersaasa imaluunniit qaavisa sanaartorneq peqqutaalluni 
ajortissimappata, aaqqinneqaqqissapput.  

Imm. 4. Aputit igikkiartorneri eqqarsaatigalugit, sumiiffiup ilaata iluani 
pissaaq aammalu sumiiffiup ilaata avataanut inissinneqassanngilaq 
Kommuneqarfik Sermersuumit akuerineqanngippat. 

Imm. 5. Immikkoortumi ulluinnarni aputikoornerit akornutaassanngillat. 
Piumasarineqartoq naammassineqanngippata Kommuneqarfik 
Sermersooq aputikoornernik nunaminertamik atuisup akiligassaanik 
igitsiartorsinnaatitaavoq. 

§6 Piginnittut peqatigiiffiat 

 Imm.1. Sumiiffiup iluani ataatsimut soqutigisaqarfiit isumagineqarnissaat 
eqqarsaatigalugit, peqatigiiffimmik pilersitsisoqassaaq. Peqatigiiffiup 
Kommeqarfik Sermersuumut najukkani nalunaarutigisassavaa. 
Peqatigiiffiup ingerlatsineq aserfallatsaaliinerlu akisussaaffigai (ukiukku 
aserfallatsaaliineq ilanngullugu) immikkuualuttut  iluini aqquserngit, 
aqquteeqqat, illoqannginnersat sanaatorfiusussaanngitsullu. 

Imm. 2. Sumiiffimmi nunaminertamik piginnittoq, peqatigiiffimmut 
ilaasortaassaaq. 

 Imm. 3 Peqatigiiffiup biilit unittarfii aserfallatsaaliussavai. 
 

§7  Atulersitsinermut piumasaqaatit 

 Imm. 1. Sanaartorfissamik atulersitsisoqartinnagu, biilit unittarfii pisariallit 
pilersinneqariissapput, takuuk § 3. stk. 4.  

 Imm. 2. Atulersitsinissaq sioqqullugu, imaajaanissamut pilersaarut 
akuerineqartoq pigineqariissaaq, takuuk § 4. Stk. 2.  

§8  Sanaartorfigiuminarsaaneq 

 Immikkoortumi ataatsimoorussanut sanaartorfissagissaanermut 
aningaasartuutit illuatungeriillu avitassaat akiliuteqartarnissaq pillugu 
ileqqoreqqusami immikkut suliarineqarsimasumi allassimassaaq. 

